
ХХХХХХХХХХХХХХ
Паважаная ХХХХХХХХХХХ! 

Ваш зварот разгледжаны ў Міністэрстве абароны Рэспублікі Беларусь. 

Сумеснае стратэгічнае вучэнне «Захад-2017» завяршылася. Вучэнне насіла выключна абаронны характар, а яго правядзенне не несла ніякай пагрозы для еўрапейскага таварыства, у тым ліку для суседніх краін, у чым маглі пераканацца прадстаўнікі ваенна-дыпламатычнага корпуса 
і шматлікіх міжнародных арганізацый.
Колькасць войск, узбраення і ваеннай тэхнікі, якія ўдзельнічалі 
ў вучэнні, не перавышала ўзровень устаноўлены Венскім дакументам 
2011 года.

Тым не менш, для выключэння недаверу і напружанасці, зыходзячы 
з імкнення да развіцця супрацоўніцтва і добрасуседства, а таксама прынцыпаў узаемнасці, адкрытасці і транспарэнтнасці, Рэспубліка Беларусь на добраахвотнай аснове запрасіла прадстаўнікоў ад Латвіі, Літвы, Нарвегіі, Польшчы, Украіны, Швецыі, Эстоніі для назірання 
за ходам вучэння «Захад-2017».

Акрамя таго, у рамках двухбаковай дамоўленасці па павышэнні даверу і бяспекі паміж дзяржавамі па ініцыятыве Латвійскай Рэспублікі 
ў перыяд з 13 па 16 верасня Рэспубліка Беларусь прыняла інспекцыйную групу.

Прадстаўнікамі ўзброеных сіл Латвійскай Рэспублікі праведзена інспекцыя ваеннай дзейнасці на тэрыторыі палігонаў «Барысаўскі», «Лепельскі», «Лосвіда» і ўчастка мясцовасці «Дрэтунь». У ходзе інспекцыі ім была дадзена поўная інфармацыя аб дзейнасці падраздзяленняў Паўночна-заходняга аператыўнага камандавання, сіл спецыяльных аперацый Узброеных Сіл Рэспублікі Беларусь і Ўзброеных Сіл Расійскай Федэрацыі. Была дадзена магчымасць азнаямлення з ваеннай тэхнікай, пабачыць розыгрыш тактычных эпізодаў і ажыццявіць аблёт на верталёце раёнаў практычных дзеянняў войск.

Па выніках праведзенай інспекцыі латвійскі бок падцвердзіў высокі ўзровень транспарэнтнасці і шырокую адкрытасць Рэспублікі Беларусь.

Акрамя таго, намі былі запрошаны для назірання за вучэннем прадстаўнікі міжнародных арганізацый (ААН, АБСЕ, Арганізацыі Паўночнаатлантычнага дагавора, СНД, АДКБ, Міжнароднага Камітэта Чырвонага Крыжа), а таксама ваенна-дыпламатычнага корпуса замежных дзяржаў, акрэдытаваных пры пасольствах сваіх краін у Рэспубліцы Беларусь. Усяго болей 80 прадстаўнікоў. Гэтым самым мы яшчэ раз прадэманстравалі нязменнасць нашай міралюбівай палітыкі і адкрытасці нашых намераў. 
Першыя адкліканні запрошаных назіральнікаў падцвердзілі той факт, што вучэнне прайшло згодна заяўленым мэтам і колькасным паказчыкам. Гэта яшчэ раз падцвердзіла сусветнаму таварыству, што Рэспубліка Беларусь з’яўляецца надзейным партнёрам, якому можна давяраць.

Таксама інфармую Вас, что вучэнне «Захад-2017» шкоды прыродзе 
і навакольнаму асяроддзю не нанесла, яно праводзілася выключна 
на палігонах і ўчастках мясцовасці, спецыяльна абсталяваных і адведзеных для падрыхтоўкі Узброеных Сіл Рэспублікі Беларусь. 

Вяртанне ў пункты пастаяннай дыслакацыі злучэнняў і воінскіх часцей узброеных сіл Рэспублікі Беларусь і Расійскай Федэрацыі, якія прымалі ўдзел у вучэнні, завершыцца 30 верасня.

